INTERNO
INTERNO
INTERNO

[image: image1.jpg]Visoko sudsko i tuZilatko vijeée Bosne i Hercegovine
Visoko sudbeno i tuZiteljsko vije¢e Bosne i Hercegovine
Bucoku cyackm u Tyxunadkm casjet BocHe u XepueroeuHe
High Judicial and Prosecutorial Council of Bosnia and Herzegovina




IZVJEŠTAJ SA SJEDNICE VISOKOG SUDSKOG I
TUŽILAČKOG VIJEĆA BIH
održane 11. i 12. februara 2026. godine

- Usvajanje zapisnika sa sjednice Vijeća održane 15. i 16. januara 2026. godine
- 
Usvajanje zapisnika o provedenom telefonskom, odnosno elektronskom, glasanju od 22. decembra 2025. godine
· Vijeće je usvojilo zapisnik sa sjednice Vijeća, održane 15. i 16. januara 2026. godine. 
· Vijeće je usvojilo zapisnik o provedenom telefonskom, odnosno elektronskom, glasanju od 22. decembra 2025. godine.

Informacija o realizaciji zaključaka sa sjednice Vijeća održane 15. i 16. januara 2026. godine
· Vijeće je primilo k znanju informaciju o realizaciji zaključaka sa sjednice Vijeća održane 15. i 16. januara 2026. godine.
Informacija – aktivnosti predsjednika VSTV-a BiH
· Vijeće je primilo k znanju informaciju o aktivnostima predsjednika VSTV-a BiH.
Ocjena i utvrđivanje ciljeva rukovodećih državnih službenika
· Vijeće je donijelo odluku o ocjeni rada glavne disciplinske tužiteljice Ureda disciplinskog tužioca za  2025. godinu, usvojivši prijedlog Komisije za provođenje postupka ocjenjivanja rukovodećih državnih službenika u 2025. godini, uključujući komentare iz Obrasca za ocjenjivanje državnog službenika. 

· Vijeće je donijelo odluku o ocjeni rada zamjenika direktora Sekretarijata VSTV-a BiH za 2025. godinu, usvojivši prijedlog Komisije za provođenje postupka ocjenjivanja rukovodećih državnih službenika u 2025. godini, uključujući komentare iz Obrasca za ocjenjivanje državnog službenika.

· Vijeće je utvrdilo radne ciljeve glavne disciplinske tužiteljice Ureda disciplinskog tužioca za 2026. godinu, usvojivši prijedlog Komisije za ocjenjivanje rada rukovodećih državnih službenika za 2026. godinu iz Obrasca za ocjenjivanje državnog službenika.

· Vijeće je utvrdilo radne ciljeve zamjenika direktora Sekretarijata VSTV-a BiH za 2026. godinu, usvojivši prijedlog Komisije za ocjenjivanje rada rukovodećih državnih službenika za 2026. godinu iz Obrasca za ocjenjivanje državnog službenika.

Razmatranje Pravilnika o ocjenjivanju rukovodećih državnih službenika u VSTV-u BiH

· Vijeće je usvojilo Pravilnik o ocjenjivanju rukovodećih državnih službenika u VSTV-u BiH na način kako je predloženo od strane Stalne komisije za legislativu, uz korekciju u odnosu na odredbu člana 9. stav (2) Nacrta pravilnika, na način da se briše riječ „obavezno“.

· Zadužuje se Stalna komisija za legislativu da razmotri potrebu iniciranja izmjene Pravilnika o načinu ocjenjivanja rada državnih službenika u institucijama Bosne i Hercegovine, u skladu sa prijedlogom članice Vijeća, Džamne Vranić.

Razmatranje Pravilnika VSTV-a BiH u vezi sa izvještavanjem o imovini i interesima, Anexa A Modaliteta za angažman nezavisnih stručnjaka država članica EU za vanjsko praćenje  rada Odjela za postupanje po izvještajima o imovini i interesima VSTV-a BiH i Uputstva za popunjavanje izvještaja.
· Vijeće je usvojilo Pravilnik o izmjenama i dopunama Pravilnika Visokog sudskog i tužilačkog vijeća Bosne i Hercegovine u vezi s izvještavanjem o imovini i interesima, u skladu sa normativnim sadržajem iz nacrta Pravilnika, koji je od strane nadležnih stalnih komisija upućen Vijeću na razmatranje i usvajanje, izuzev odredbi koje se odnose na pitanje programa vanjskog praćenja, načina angažmana stručnjaka za vanjsko praćenje i pomoćnog osoblja, te traženih kvalifikacija stručnjaka za vanjsko praćenje, a kako je to utvrđeno kroz diskusiju na sjednici Vijeća.

· Vijeće će nadležne službe Evropske komisije informisati o namjeri usvajanja novog Pravilnika VSTV-a BiH u vezi s izvještavanjem o imovini i interesima, kako bi se, između ostalog, normiralo pitanje programa vanjskog praćenja, načina angažmana stručnjaka za vanjsko praćenje i pomoćnog osoblja, te traženih kvalifikacija stručnjaka za vanjsko praćenje. Prije dostavljanja dopisa nadležnom adresatu, nacrt dopisa će, na komentare i sugestije, biti dostavljen svim članovima Vijeća. 

· Vijeće će obavijestiti Agenciju za zaštitu ličnih podataka BiH o činjenici usvajanja Pravilnika o izmjenama i dopunama Pravilnika VSTV-a BiH u vezi s izvještavanjem o imovini i interesima.

Molba stručnjaka za vanjsko praćenje rada Odjela za postupanje po izvještajima
· Vijeće je dalo saglasnost za dostavljanje tužbi i odgovora na tužbu stručnjacima za vanjsko praćenje u disciplinskim postupcima koje je Ured disciplinskog tužioca pokrenuo na osnovu člana 86d. stav (4) Zakona o VSTV-u BiH. 

· Vijeće je donijelo odluku da se ne udovoljava molbi stručnjakinje za vanjsko praćenje i utvrdilo da ne postoji pravni osnov za uspostavljanje i rad Upravnog odbora projekta EU za vanjski monitoring.
Dopis Odjela za provođenje postupka po izvještajima
· Vijeće je donijelo zaključak da se, u cilju donošenja zakonite i pravilne odluke, a radi postupanja po presudi Suda Bosne i Hercegovine, od imenovane kandidatkinje zatraži detaljno izjašnjenje u roku od sedam (7) dana o svim činjenicama i okolnostima iz Informacije o provedenoj kontroli izvještaja o imovini i interesima, broj: 15-09-10-300-7/2026 od 05.02.2026. godine, sačinjenoj od Odjela za provođenje postupka po izvještajima.
Zahtjev za davanje mišljenja na Prijedlog pravilnika o naknadama i nagradama sudija porotnika u sudovima na području Zeničko-dobojskog kantona
· Vijeće je usvojilo mišljenje na Prijedlog pravilnika o naknadama i nagradama sudija porotnika u sudovima na području Zeničko-dobojskog kantona u skladu sa materijalima za raspravljanje i odlučivanje o predmetnom pitanju.

Pitanje ravnopravne upotrebe službenih jezika i pisama u MIK softveru (Modul ličnih finansijskih izvještaja), putem kojeg se planira elektronsko dostavljanje izvještaja o imovini i interesima po pribavljanju elektronskog potpisa od strane podnosilaca
· Prihvata se prijedlog nadležnih odjela Sekretarijata VSTV-a BiH da se Modul za podnošenje, čuvanje i obradu finansijskih izvještaja sudija i tužilaca, prioritetno dio koji koriste sudije i tužioci prilikom podnošenja izvještaja (MIK FO - Front Office), uskladi sa tri jezičke varijante i varijante dva pisma. Ostali dio aplikacije bit će usklađen nakon završetka primarnog dijela u skladu sa dinamikom i mogućnostima koji zajednički utvrde Odjel za provođenje postupka po izvještajima i Odjel za IKT.

· Zadužuju se Odjel za finansije i računovodstvo Sekretarijata VSTV-a BiH da osigura provođenje postupka lektorisanja Obrasca izvještaja o imovini i interesima koje će dostaviti Odjel za provođenje postupka po izvještajima i „labela“ iz MIK FO - Front Office koje će dostaviti Odjel za IKT u kombinacijama tri jezika i dva pisma koji su u službenoj upotrebi u Bosni i Hercegovini. 

· Zadužuje se Odjel za IKT da nakon navedenog lektorisanja sve jezičke varijante i varijante pisma „labela“ i Obrasca izvještaja o imovini i interesima implementira u MIK FO - Front Office dio MIK-a.

Informacija o aktivnostima u odnosu na MONEYVAL preporučenu mjeru – mehanizam oduzimanja imovine stečene krivičnim djelom na državnom nivou
· VSTV BiH konstatuje da je Ministarstvo pravde Bosne i Hercegovine u decembru 2022. godine formiralo Radnu grupu za izradu Nacrta zakona o oduzimanju i upravljanju imovinom stečenom krivičnim djelom na nivou Bosne i Hercegovine, koja, do sada, nije izradila navedeni Nacrt zakona. Imajući u vidu izražen značaj pomenutog propisa za sveukupnu funkcionalnost pravosuđa Bosne i Hercegovine u kontekstu efikasnosti oduzimanja imovinske koristi stečene krivičnim djelom, kao i činjenicu da rok koordinacije i okončanja implementacije MONEYVAL preporuka koje se odnose na pravosuđe u BiH, a kojim rukovodi VSTV BiH, protiče zaključno sa februarom 2026. godine, zadužuju se Odjel za pravosudnu analitiku i izvještavanje i Odjel za pravna pitanja da pripreme i pošalju dopis Ministarstvu pravde Bosne i Hercegovine (te za informaciju Uredu Vijeća Evrope u Sarajevu, Uredu Visokog predstavnika u BiH, Misiji OSCE-a u BiH, Ambasadi SAD-a u BiH i Delegaciji EU u BiH), kojim će se urgirati što hitnija izrada Nacrta zakona o oduzimanju i upravljanju imovinom stečenom krivičnim djelom na nivou Bosne i Hercegovine i njegovo blagovremeno dostavljanje VSTV-u BiH na mišljenje, a u skladu sa članom 17. tačka (28) Zakona o VSTV-u BiH.

· VSTV BiH zaključuje da je Stalnoj komisiji za legislativu potrebno dostaviti relevantne informacije o problematici izostanka zaštite imovinskih interesa Bosne i Hercegovine od strane Pravobranilaštva Bosne i Hercegovine, a u cilju sveobuhvatnog preispitivanja i davanja institucionalnog pravnog mišljenja na stavove Pravobranilaštva Bosne i Hercegovine, odnosno razmatranja adekvatnosti iniciranja izmjena Zakona o izvršnom postupku pred Sudom BiH, Zakona o krivičnom postupku BiH, Zakona o Pravobranilaštvu BiH i eventualno drugih propisa, u kontekstu nadležnosti VSTV BiH iz člana 17. tačka 28. Zakona o VSTV BiH. 

Organizacija godišnje konferencije predsjednika sudova i glavnih tužilaca

· Vijeće je primilo k znanju informacije o organizaciji 20. konferencije predsjednika sudova u BiH i 20. konferencije glavnih tužilaca u BiH, koje će biti održane 1. i 2. aprila 2026. godine u hotelu „Kardial“ u Tesliću.
· Vijeće je odredilo da će Stalna komisija za efikasnost sudova predložiti teme i izlagače za godišnju konferenciju predsjednika sudova.
· Vijeće je odredilo da će Stalna komisija za efikasnost tužilaštava predložiti teme i izlagače za godišnju konferenciju glavnih tužilaca.
· Finalni dnevni redovi konferencija bit će razmotreni i usvojeni na prvoj martovskoj sjednici VSTV-a BiH.
Odlučivanje po zahtjevu za pristup informacijama, broj: 17-07-10-104-14 od 21.01.2026. godine
· Vijeće je odobrilo zahtjev za pristup informacijama, broj: 17-07-10-104-14 od 21.01.2026. godine.
Odlučivanje po zahtjevu za pristup informacijama, broj: 17-07-10-104-16 od 21.01.2026. godine
· Vijeće je odobrilo zahtjev za pristup informacijama, broj: 17-07-10-104-16 od 21.01.2026. godine.
Zahtjev za skidanje oznake tajnosti sa predmeta Ureda disciplinskog tužioca, broj: UDT DD 014780 25
· Vijeće je odbilo zahtjev tuženog za uvid u predmet Ureda disciplinskog tužioca, broj: UDT DD 014780 25.
Imenovanje FBiH:

· predsjednika Općinskog suda u Lukavcu;

· predsjednika Općinskog suda u Mostaru;

· sudija u Vrhovni sud FBiH – Poseban odjel Vrhovnog suda FBiH za korupciju, organizovani i međukantonalni kriminal.
Imenovanje RS:

· sudije u Okružni sud u Bijeljini. 
Vrhovni sud Federacije BiH:

· Donošenje odluke o poništenju rješenja o imenovanju sudije u Vrhovni sud Federacije BiH;

· Donošenje odluke o ponavljanju konkursne procedure za jednu (1) poziciju sudije Vrhovnog suda Federacije Bosne i Hercegovine.
· Vijeće je imenovalo Fikreta Mujkića za predsjednika Općinskog suda u Lukavcu.

· Vijeće je donijelo odluku o ponavljanju javnog konkursa za imenovanje predsjednika Općinskog suda u Mostaru.

· Vijeće je donijelo odluku o poništenju konkursa za tri (3) pozicije sudije Posebnog odjela BiH za korupciju, organizovani i međukantonalni kriminal Vrhovnog suda Federacije.

· Vijeće je donijelo odluku o poništenju odluke o imenovanju Aleksandre Ždral za sudiju Vrhovnog suda Federacije Bosne i Hercegovine.

· Donošenje odluke o ponavljanju konkursne procedure za jednu (1) poziciju sudije Vrhovnog suda Federacije Bosne i Hercegovine.
· Vijeće je donijelo odluku o imenovanju Bojane Marković za sudiju Okružnog suda u Bijeljini.

Prestanak mandata: 

· sudije Vrhovnog suda Republike Srpske;

· sudije Osnovnog suda u Banja Luci;
· sudije Općinskog suda u Mostaru;

· sudije Osnovnog suda Brčko distrikta BiH;

· zamjenika glavnog tužioca i tužioca Federalnog tužilaštva Federacije Bosne i Hercegovine.

· Vijeće je donijelo odluku o prestanku mandata Tihomiru Jurko na poziciju zamjenika glavnog tužioca i tužioca Federalnog tužilaštva Federacije Bosne i Hercegovine sa danom 10.03.2026. godine, radi odlaska u penziju.

· Vijeće je donijelo odluku o prestanku mandata Ognjenki Škoro, sudiji Općinskog suda u Mostaru, sa danom 25.02.2026. godine, zbog podnošenja ostavke, radi odlaska u penziju.

· Vijeće je donijelo odluku o prestanku mandata Muneveri Huseinbašić, sudiji Osnovnog suda u Banja Luci, sa danom 20.03.2026. godine, radi odlaska u penziju.

· Vijeće je donijelo odluku o prestanku mandata Emini Mulahalilović, sudiji Osnovnog suda Brčko distrikta Bosne i Hercegovine, sa danom 31.03.2026. godine, zbog podnošenja ostavke, radi odlaska u penziju.

· Vijeće je donijelo odluku o prestanku mandata Edini Čupeljić, sudiji Vrhovnog suda Republike Srpske, sa danom 13.03.2026. godine, radi odlaska u penziju.

Stupanje na dužnost nosilaca pravosudnih funkcija
· Vijeće je donijelo odluku o stupanju na dužnost Gordane Vinojčić Topić, imenovane na poziciju sudije Okružnog suda u Banjaluci; Bojana Vukovića, imenovanog na poziciju tužioca Kantonalnog tužilaštva Tuzlanskog kantona; Tehirze Jakupović, imenovane na poziciju tužiteljice Kantonalnog tužilaštva Unsko–sanskog kantona; Habrina Porobića, imenovanog na poziciju tužioca Kantonalnog tužilaštva Tuzlanskog kantona; Anesa Nanića, imenovanog na poziciju sudije Općinskog suda u Sarajevu; Ate Bandić, imenovane na poziciju sudije Općinskog suda u Sarajevu; Edina Čengića, imenovanog na poziciju sudije Općinskog suda u Sarajevu; Igora Bajića, imenovanog na poziciju tužioca Okružnog javnog tužilaštva Banja Luka; Dine Aličića, imenovanog na poziciju sudije Općinskog suda u Zenici i Amire Selimović Maljišević, imenovane na poziciju sudije Općinskog suda u Tuzli, sa danom 03.03.2026. godine.
Imenovanje vršioca dužnosti predsjednika Osnovnog suda u Gradišci
· Vijeće je donijelo odluku o imenovanju Spasojević Brankice na poziciju vršioca dužnosti predsjednika Osnovnog suda u Gradišci, počevši od 16. februara do stupanja na dužnost predsjednika suda imenovanog na mandatni period.
Davanje prijedloga Vijeća nadležnim organima u vezi sa njihovim predlaganjem i izborom predsjednika Ustavnog suda Republike Srpske
· Vijeće je u skladu sa odredbama člana 17. stav (3) Zakona o VSTV-u BiH, a u vezi sa članom 9. stav (2) Zakona o Ustavnom sudu Republike Srpske, dalo saglasnost da se ocjene i mišljenje o kandidatu na poziciju predsjednika Ustavnog suda Republike Srpske, zajedno sa mišljenjem Ustavnog suda Republike Srpske, dostavi na nadležno dalje postupanje.
Informacija o provođenju javnog konkursa za nominiranje kandidata na poziciju sudije u Međunarodnom krivičnom sudu
· Vijeće je primilo k znanju informaciju o provođenju javnog konkursa za nominiranje kandidata na poziciju sudije u Međunarodnom krivičnom sudu.
Realizacija planova rješavanja predmeta za 2025. godinu
· Vijeće je primilo k znanju prezentiranu informaciju o procentima realizacije planova rješavanja predmeta u sudovima.

· Vijeće je usvojilo zaključak da je, u skladu sa raspoloživim slobodnim terminima, potrebno planirati sastanke sa sudovima sa najnižim procentima realizacije planova rješavanja predmeta.
Analiza stanja i izazova u pružanju podrške svjedocima u pravosudnim institucijama u BiH
· Vijeće je primilo k znanju Analizu stanja i izazova u pružanju podrške svjedocima u pravosudnim institucijama u BiH.
· Vijeće konstatuje da Odjel trenutno nema kapacitet za provođenje aktivnosti predloženih Analizom.
· Konstatuje se da je potrebno da u narednom periodu VSTV BiH inicira aktivnosti usmjerene prema potencijalnim donatorima sa ciljem osiguranja dodatnih finansijskih sredstava za realizaciju aktivnosti predloženih Analizom.
· Vijeće odobrava dijeljenje sažetka rezultata provedene ankete sa relevantnim pravosudnim institucijama.
· Vijeće odobrava održavanje sastanka sa grupom psihologa, zaposlenih u pravosudnim institucijama, s ciljem razmatranja nalaza ove Analize i potvrđivanja, prioritiziranja i eventualne dopune plana predloženih aktivnosti, uz uvažavanje praktičnih iskustava i potreba struke.
· Vijeće odobrava upućivanje dopisa rukovodiocima pravosudnih institucija Posavskog, Bosansko-podrinjskog, Zapadnohercegovačkog i Kantona 10, kojim im se skreće pažnja na potrebu razmatranja sistematizacije adekvatnih pozicija za pružanje podrške svjedocima, kao i na potrebu planiranja i osiguranja finansijskih sredstava za njihovo popunjavanje.

Zahtjev za odobravanje Pravilnika o izmjenama i dopunama Pravilnika o unutrašnjem poslovanju, organizaciji i sistematizaciji radnih mjesta u Kantonalnom tužilaštvu Srednjobosanskog kantona
· Vijeće je donijelo odluku o odobravanju Pravilnika o izmjenama i dopunama Pravilnika o unutrašnjem poslovanju, organizaciji i sistematizaciji radnih mjesta Kantonalnog tužilaštva Srednjobosanskog kantona, broj A-9/26 od 16.01.2026. godine.
Odluka o privremenom upućivanju sudije Kantonalnog suda u Zenici u Kantonalni sud u Sarajevu
· Vijeće je donijelo odluku o privremenom upućivanju dodatnog sudije Kantonalnog suda u Zenici, Ismara Jukića, u Kantonalni sud u Sarajevu, na period od dva (2) mjeseca, počevši od 01.03.2026. godine do 01.05.2026. godine, na način da isti postupa u predmetima Kantonalnog suda u Sarajevu.

· Predsjednici navedenih sudova se obavezuju da zaključe pismeni sporazum o načinu organizovanja rada upućenog dodatnog sudije i bez odlaganja taj sporazum dostave VSTV-u BiH.
Unapređenje pravne i psihosocijalne zaštite za žene žrtve nasilja u ratu u Bosni i Hercegovini
· Vijeće je primilo k znanju informacije o Projektu „Unaprijeđenje pravne i psihosocijalne zaštite za žene žrtve nasilja u ratu u Bosni i Hercegovini“ koji se implementira od strane Fondacije lokalne demokratije s ciljem unaprijeđenja psihološke podrške ženama žrtvama ratnog seksualnog nasilja.

· Vijeće smatra korisnim i opravdanim zaključivanje Sporazuma o saradnji Fondacije lokalne demokratije i Odjeljenja za podršku svjedocima Suda BiH kojim je uspostavljena formalna saradnja između potpisnika navedenog sporazuma čiji je primarni cilj osigurati sveobuhvatnu podršku najranjivijim svjedocima prije, tokom i nakon sudskih postupaka.

· Vijeće podržava zaključivanje sporazuma o saradnji između Fondacije lokalne demokratije i drugih sudova i tužilaštava u Bosni i Hercegovini po uzoru na već uspostavljeni model saradnje između navedene Fondacije i Suda BiH.

